ТЭМА.  СКЛАДАННЕ ВІДЭАРОЛІКА НА АДНУ 3 КАРЦІН 

П'ЕСЫ ВІТАЛЯ ВОЛЬСКАГА «Несцерка»

Мэта ўрока: развіваць вусную і пісьмовую мову вучняў, уменне рабіць адбор матэрыялу, сістэматызаваць яго, рабіць вывады.

Ход урока

I. Каментарый настаўніка.

Работа вядзецца у групах. Улічваючы матэрыял дамашняга задання, кожная з груп мае свае тэмы: 6еларускі кірмаш, народны тэатр, беларускае вяселле. Кожная з груп робіць запіс-праект зместу відэароліка, улічваючы настунныя пункты: інтэр’ер, дзейныя асобы (знешні выгляд, жэсты, міміка, рухі), апісанне дзеянняў, кароткі змест дыялога (ці некалькіх эпізодаў), музычнае і жыванпснае афармленне.

Настаўнік мояса даць матэрыял пра тое,' як выглядалі некаторыя персанажы ў выкаяанні ар-тыстаў Віцебскага драматычнага тэатра.

II. Афармленне работы.

Дамашняе заданне:

Падрыхтаваць адказы на пытанні і заданні да раздзела падручніка.

Інфармацыя для настаўніка.

Назіранні за характарам Несцеркі, за яго адносінамі да жыцця натуральна будзе пачаць з яго першага маналога, змест якога варта сцісла пераказаць і папрасіць вучняў больш дэталёва ўявіць сабе, як выглядае Несцерка, які яго ўзрост, як ён апрануты, як аформлена сцэна пры яго першым з'яўленні. У сваю чаргу настаўнік можа паведаміць, што ў першай пастаноўцы п'есы Віцебскім драматычным тэатрам ролю Несцеркі па-майстэрску выконваў Аляксандр Канстанцінавіч Ільінскі. Ён з'яўляўся з-за куліс у палатнянай сарочцы, светлай світцы і лапцях, у высокай лямцаватай шапцы-магерцы, з-пад якой выбіваўся светлы чуб, з перакінутай цераз плячо торбай. Пры гэтым сцэна была заслонена белай, з беларускім арнаментам заслонай, і Несцерка як бы адзін на адзін давердіва гаварыў з публікай.

Шкаляр Самахвальскі. Як ён выглядае? Пасля некалькіх спроб вучняў апісаць яго партрэт раскажам, як выглядаў гэты персанаж у выкананні рэжысёра і артыста Віцебскага драматычнага тэатра імя Якуба Коласа Цімафея Мікалаевіча Сяргейчыка, якога некалі так характарызаваў Кузьма Чорны: «Рэжысёр, які... мысліць нацыянальнымі вобразамі, які разумее і адчувае народнасць мастацтва, глыбока ведае быт і мову народа»
.

Перад публікай шкаляр з'яўляўся такім: паходка паўліна, чорны аксамітны пінжак, кароткія штаны, на нагах доўгія белыя панчохі, на галаве «яр​молка», на носе акуляры. Рукі трымае ў кішэнях, “вучоная” галава высока ўзнята1.

Артыст так апавядаў пра свайго героя: «Я вельмі добра ўяўляў сабе падобных людзей. Самахвальскі — адзін з тых, аб якіх гавораць у народзе: “Ад зямлі адарваўся, а да неба не дастаў”. Вырвецца такі тып з вёскі, нахапаецца вяршкоў гарадской культуры, і ўжо не толькі землякоў, але і родных пазнаваць перастае”
.

Другім варыянтам урока можа быдь сачыненне-разважанне пра аднаго з персанажаў камедыі В. Вольскага «Несцерка».

Ход урока

I. Сачыненне-разважанне павінна раскрываць, як вучань бачыць і разумее адметнасці таго ці іншага персанажа камедыі, пачынаючы ад знешняга выгляду і завяршаючы параўнаннем з героямі фальклорных жанраў, бо сама камедыя мае фальклорную аснову. Сачыненне-разважанве можна пісань па такім плане.

1. Як я ўяўляю сабе знешні выгляд літаратурнага героя?

2. У якіх падзеях ён прымае ўдзел, якія перашкоды пераадольвае?

3. Якія рысы характару найбольш уласцівыя яму?

4. У чым падабенства персанажа камедыі “Несцерка” з героямі фальклорных жанраў?

II.
Вусныя адказы вучняў на пытанні прыкладнага плана сачынення.

III.
Напісанне сачынення.









